
Legjislatura V111
Sesioni pranveror

Komisioni pér Ekonomi, Industri, Ndérmarrési dhe Tregti
Mbledhja nr. 133/2024
Prishting, mé 14.5.2024, né orén 12:30
Ndértesa e Kuvendit, salla N-10
PROCESVERBAL

Né mbledhje morén pjesé: Ferat Shala, kryetar, Jeta Statovci, zévendéskryetare e paré, Fidan
Jilta, zévendéskryetare e dyté, Mimoza Kusari-Lila, Armend Muja, Driton Hyseni, Gramos
Agusholli, Valentina Bunjaku - Rexhepi dhe Pal Lekaj, anétaré.

Mungoi: Abelard Tahiri, anétar.
| ftuar: Mentor Hyseni, Kryesues i Bordit té Agjencisé Kosovare té Privatizimit — AKP.

Pjesémarrés tjeré: Sami Gashi, Sali Hoxha - GP LVV, Festim Bytyci - GP AAK, Ema
Krasnigi — KDI, Duresa Tafa — Kuvendi, Syzana Surdulli, Avni Ajdini, Xhevdet Neziraj, Gent
Nushi, Arben Limani, Adem Selishta - AKP dhe mediat.

Stafi mbéshtetés i Komisionit: Armend Ademaj, Muhamet Morina dhe Veton Raci.

Mbledhjen e kryesoi Ferat Shala, kryetar i Komisionit, ndihmuar nga Fidan Jilta,
z8vendéskryetare e dyté e Komisionit.
Rendi i dités:
1. Miratimi i rendit té dités;
2. Miratimi i procesverbalit nga mbledhja e mbajtur me daté 2.5.2024;
3. Shgyrtimi i Raportit me amendamente i Projektligjit nr.08/L-265 pér regjistrin e
pronaréve pérfitues;
4. Shqgyrtimi i Raportit vjetor té Agjencisé Kosovare té Privatizimit (AKP) pér vitin
2023;
5. Té ndryshme.

Kryetari konstatoi se jané plotésuar kushtet pér fillimin e punés sé& Komisionit dhe e hapi
mbledhjen.

1. Miratimi i rendit té dités

Driton Hyseni, kérkoi té shtohet né rend dite, votimi i ekspertéve pér angazhim né grupin
punues pér mbikéqyrjen e zbatimit té Ligjit pér Ndérmarrjet Publike.

Rendi i dités u miratua me ndryshimin e propozuar nga z.Hyseni.

2. Miratimi i procesverbalit nga mbledhja e mbajtur mé daté 2.5.2024
Procesverbali i mbledhjes sé mbajtur mé 2.5.2024, u miratua pa vérejtje.

3. Shqyrtimi i Raportit me amendamente i Projektligjit nr.08/L-265 pér regjistrin e
pronaréve pérfitues

Kryetari theksoi se lidhur me éshté piké té rendit té dités, ia kaloj fjalén kryesueses sé grupit té
punés znj. Statovci, qé ta arsyetoj raportin me amendamente.

Jeta Statovci, tha se bazuar né punén e tij, grupi punues ka mbajtur mbledhjet e tij dhe ka
organizuar dégjim publik me palét e interesuara. Si grup punues kemi shqyrtuar rekomandimet e
paléve té interesit dhe kemi amendamentuar projektligjin né kuadér té materialeve té pranuara, té
cilat kryesisht jané teknike dhe pér té béré ligjin me efektiv, propozoj gé té hidhet né votim
projektligji sé bashku me amendamentet e tij.

Pas debatit, Komisioni, mé 6 (gjashté) vota Pér, nxori kété:

Rekomandim
1. Miratohet raporti me amendamente i Projektligjit nr.08/L-265 pér regjistrin e pronaréve
pérfitues;
2. Raporti procedohet tutje té€ Komisionet e pérhershme pér vlerésim sipas procedurés.

4. Votimi i kandidatéve té pérzgjedhur pér angazhim si ekspert né grupin punues pér
monitorimin e Ligjit pér Ndérmarrjet Publike

Kryetari, lidhur me kété piké ia kaloj fjalén deputetit Driton Hyseni.

Driton Hyseni, tha se grupi punues ka pérzgjedhur dy kandidaté pér angazhim si ekspert né
grupin punues pér monitorimin e Ligjit pér Ndérmarrjet Publike, nga gjashté gé kané aplikuar. Ai
tha, se njéri ekspert do té kompensohet nga buxheti i Komisionit, kurse tjetri do té kompensohet
nga organizata e shogérisé civile Demokraci Plus. Ai tha, se grupi punues, pér ¢éshtje juridike ka
pérzgjedhur qé té angazhojé si ekspert z. Hilmi Jashari, kurse pér céshtje nga fusha e ekonomisé
éshté pérzgjedhur z. Lulzim Beqiri. Ai propozoi votimin pér angazhimin e ekspertéve té
lartcekur né grupin punues pér mbikéqyrjen e zbatimit té Ligjit pér Ndérmarrjet Publike.

Pas debatit, Komisioni, mé 6 (gjashté) vota Pér, nxori kété:

VENDIM
1. Hilmi Jashari dhe Lulzim Beqiri, angazhohen si eksperté té jashtém pér mbikéqyrjen e
zbatimit té Ligjit pér ndérmarrjet publike;
1.1. Shérbimet e ekspertit Hilmi Jashari, mbulohen nga buxheti i Komisionit;
1.2. Shérbimet e ekspertit Lulzim Beqiri, mbulohen nga organizata DPIus;

2. Ngarkohet kryesuesi i grupit punues dhe koordinatori i Komisionit, té pérgatisin termat e
referencés, ku definohen pérgjegjésité e ekspertéve, kushtet e kompensimit dhe afatet
kohore pér dorézimin e ekspertizés né Komision.

5. Shgyrtimi i Raportit vjetor té Agjencisé Kosovare té Privatizimit (AKP) pér vitin 2023

Kryetari, tha se né bazé té nenit 20, té Ligjit nr.04/L-034, pér Agjenciné Kosovare té
Privatizimit, Bordi i dorézon Kuvendit t¢ Kosovés dhe e bén publik raportin vjetor té Agjencisé i
cili duhet té pérfshijé: pasqyrat financiare té llogarive té Agjencisé; pasqyrat financiare té
llogarive dhe aseteve té cilat mbahet nga Agjencia né mirébesim; listén e ndérmarrjeve gé jané
Vvéné nén administrimin e drejtpérdrejté té Agjencisé; listén e transaksioneve té kryera dhe té
realizuara gjaté vitit, pér té cilin raportohet dhe pér transaksionet e mbetura pezull; listén e
ndérmarrjeve té likuiduara; dhe listén e ndérmarrjeve ndaj té cilave éshté filluar procedura e
riorganizimit. Pér ta prezantuar raportin ia kaloj fjaléen Mentor Hysenit, kryesues i Bordit té
Drejtoréve t€ AKP-sé dhe mandej hapim debat.

Mentor Hyseni, Kryesues i Bordit té Drejtoréve té AKP-sg, tha se né pika té shkurta ky raport
lidhet me kéto fusha: té arriturat kryesore, administrimi dhe shitja e aseteve t¢ Ndérmarrjeve
Shoqgérore, pagesat pér punétorét e Ndérmarrjeve Shoqérore (20%), shpérndarja e mjeteve ndaj
kreditoréve pér Ndérmarrjet Shogérore, aktivitetet operative dhe administrative t¢ AKP-sg,
pérmbledhje lidhur me financat. Ai tha, se té arriturat kryesore jané realizimi i shitjeve té aseteve
né baza mujore, gjaté vitit 2023 shuma e fondeve té aprovuara nga Bordi i Drejtoréve té AKP-sé
pér shpérndarje tek kreditorét e ligjshém éshté 2,941,587 euro. Gjaté vitit 2023 jané shpallur
gjithsej 14 lista fillestare pér 20% e punétoréve, 4 lista finale me pérfitues gjithsej 6,507
punétoré. Pér periudhén janar - dhjetor 2023 éshté inkasuar shuma prej 4,891,948 euro. Gjaté
vitit 2023, jané pérmbyllur 5 Ndérmarrje Shogérore sipas aktvendimeve té Dhomés sé Posacme
té Gjykatés Supreme té Kosovés. Jané identifikuar dhe véné nén administrim t¢ AKP-sé 3 asete
té reja, qé& mé herét nuk kané gené né regjistér té Agjencisé. Raportet financiare pér té hyrat e
realizuara nga shitja e aseteve, shpronésimet, giraja dhe tarifat pér pjesémarrje né tender, pér
vitin 2023 (si dhe krahasimet me vitet paraprake) jané paragitur né detaje né pasqgyrat financiare
té fondeve né mirébesim. Sa i pérket sfidave dhe pengesave, mé poshté kemi paraqitur faktorét e
jashtém té cilét kané njé rol kyc né administrimin mé té miré té aseteve, shitjen, likuidimin e
tyre, dhe mbarévajtjen e aktiviteteve operative dhe administrative. Faktorét gé kané ndikuar dhe
do té ndikojné né periudhat pasuese jané paragitur si mé poshté: léndét e pazgjidhura népér
gjykata. Dhoma e Posacme e Gjykatés Supreme dhe Gjykatat Themelore kané kapacitete té
limituara sa i pérket shqyrtimit té 1éndéve pér Agjenciné Kosovare té Privatizimit. Jané mijéra
raste gjygésore gé duhet trajtuar né instanca té ndryshme, vonesa né gasjen e dokumenteve
kadastrale. Komunat jané njé ndér faktorét relevanté né pérshpejtimin e kohés dhe pérgatitjes té
aseteve pér shitje. Jané 1,380 asete té cilat jané shpronésuar prej tyre 777 asete i pérkasin NSh-ve
kurse 603 asete Ekonomive Pyjore, dhe pér té cilat duhet paguar mjetet nga ana e Qeverisé,
ofertat e blerésve, mund té keté asete, ashtu si¢ ka pasur raste kété vit té cilat nuk jané atraktive
pér térhegjen e investitoréve/blerésve, faktor ky i cili ndikon né ritenderimin e aseteve pér shitje
pér shkak té mungesés sé ofertave, mungesé e dokumentacionit né pércaktimit té statusit t&é NSh-
ve dhe trajtimit té shitjeve té aseteve té tyre. Komasacioni éshté ndér sfidat me té médha té
Agjencisé. Borxhi i akumuluar ndér vite nga shpronésimet e pronés shogérore né vlerén prej 59
milioné Euro, gé rrjedhimisht ndikon né likuidimin e NSh-ve si dhe né implementimin e
strategjisé pérmbyllése té AKP-sé. Té gjithé kéta faktoré té shénuar mé larté, ndér vite kané gené
dhe jané ende sfida dhe pengesa lidhur me procesin e privatizimit dhe likuidimit té ndérmarrjeve
shoqgérore. Gjithsesi, kéto sfida vit pas viti jané béré mé té lehta, kjo pér shkak té ngritjes té



kapaciteteve ndérinstitucionale, por ka shumé puné pér té béré né nivel gendror dhe lokal,
sidomos né shgyrtimin e léndéve nga Dhoma e Posacme e Kosovés dhe komunave, té cilat jané
faktoré kyc né pérshpejtimin e proceseve.

Kryetari, pyeti né lidhje me premtimin e Qeverisé pér mbylljen e AKP-sé, kur konsideroni se
AKP do té mbyllet? Po ashtu né lidhje me asetet pér kalim ne Fondin Sovran, ky fond ende éshté
projektide, a keni alternative nése nuk mund té mbyllet APK-ja, dhe nése nuk do té themelohet
Fondi Sovran, cka do té ndodh me ato asete té parapara pér kalim né Fondin Sovran?

Mentor Hyseni, tha se ne kemi hartuar njé strategji me té cilén parashihet mbyllja e AKP-sé, pér
kété arsye kemi béré klasifikimin e té gjitha aseteve né 6 kategori. Mbyllja e AKP-sé nuk varet
vetém nga AKP-ja, jané diku 13500 Iéndé né Dhomén e Posacme té Gjykatés Supreme, por
aktivitetet kryesore té AKP-sé, si¢ jané shitja dhe transformimi i pronés mund té pérfundohen
deri né fund té kétij viti. Pjesa e asteve té Fondit Sovran, detyrimisht varemi nga ky fond dhe nuk
éshté né dorén toné, 97% e pronave do té marrin karakter publik, prej tyre diku 45% e tyre jané
duke u trajtuar me Ligjin e tokave bujgésore dhe pjesa tjetér e tyre jemi duke i trajtuar pér bartje
né Agjenciné e Pyjeve. Pjesa e aseteve né Fondin Sovran, jané 477 asete, ku 84 prej tyre
klasifikohen si asete gé do té kalojné né Fondin Sovran, diku 290 tjera prapé do té trajtohen nga
AKP-ja. Ne e kemi paraparé gé edhe nése nuk béhet Fondi Sovran, Ligji pér tokat bujgésore
éshté né pérgatitje e sipér dhe mé kété ligj mund t’i trajtojmé kéto 45% té tokave bujgésore dhe
pjesa tjetér té kalohet né Agjenciné e Pyjeve, besoj gé 97% e té portfolios s& AKP-sé mbyllet
gjaté kétij viti.

Kryetari, tha se keni deklaruar se AKP-ja ka rreth 1600 asete dhe tani kane mbetur rreth 400
asete, cka ndodhi me asetet e AKP-sé&, ku mbeten asetet tjera. Dhe a keni ndonjé zotim nga ana e
Qeverisé pér shpronésim té aseteve té AKP-sé, té cilat do té barten né Agjenciné e Pyjeve, ¢do
ndryshim pér asetet e sjella né Kuvend nga viti 2022 né vitin 2023. Kryetari, kérkoi gé té sillet
njé raport zyrtar me arsyet e lévizjes sé aseteve dhe arsyeshméria e ndryshimit té tyre.

Mentor Hyseni, tha se kur éshté béré lista fillestare e aseteve qé do té barteshin né Fond Sovran
e cila éshté sjellé né Kuvend ka gene njé selektim i thjeshté dhe éshté paraparé gé té gjitha tokat
bujgésore té kalohen né Fond Sovran, mé voné i kemi klasifikuar tokat gé do té barteshin né
Fond Sovran dhe pjesa e tokave té cilat jané né kategoriné e pyjeve i kemi klasifikuar pér bartje
né Agjenciné e Pyjeve. Né lidhje me ristrukturimin e aseteve né AKP, vetém toka bujgésore jané
diku rreth 15000 parcela, vetém kéto parcela, mé herét APK-ja i ka cilésuar si 1600 asete, i ka
grupuar sipas zonave kadastrale pér me i transformua, ne si bord e kemi nxjerr numrin e sakte té
parcelave, té cilat mé herét kane gené té grupuara, prona nuk mund té transformohet pa njé
vendim té bordit. Ai tha, se mund t’ia sjellé Komisionit ortofoton e parcelave, né ményré té
detajuar pér secilin rajon vec e veg. Tokat té cilat do té kalohen né Agjenciné e Pyjeve, pér
zotimet e Qeverisé, duhet té pyetet Qeveria.

Pal Lekaj, né lidhje me raportin, pyeti rreth marrjes se dy auditoréve nga KEK-u, cila éshté
lidhshméria e juaj me ata auditoré dhe a keni punuar mé herét me ta, konkretisht pyes pér
zévendésdrejtorin dhe cila éshté lidhja e juaj me té? Né lidhje me listimin e aseteve, derisa nuk
kemi listim té sakté té aseteve dhe ¢mim té sakté té aseteve, si mund t’i ofrojmé Fondit Sovran
asete pa béré njé analizé paraprake. Lévizja e shifrave té aseteve nxjerr né pah mungesé gasja



analitike e késaj ¢céshtjeje. Né fage 12 té raportit, flitet pér likuidimin e ndérmarrjeve shogérore,
vecanérisht pér ndérmarrjet shogérore N. SH. “Auto Makedonia” dhe N. SH “Borba” dhe thuhet
se brenda aftit ligjor, deri me 31 dhjetor 2023 jané pranuar 4 kérkesa kreditore, a mund té na
sgaroni mé shumé rreth procedurave gé jané duke u ndérmarré, ku gjenden asetet dhe kush jané
kreditorét pretendenté? Né kété raport, po ashtu, thuhet se ofruesit té shérbimeve profesionale i
skadon kontrata mé 30 gershor 2024, a jané duke u zhvilluar veprimet e nevojshém né AKP qé té
mos keté vakum né ofrimin e shérbimeve profesionale? Né raport, po ashtu, thuhet se numri i
ndérmarrjeve shogérore té mbyllura me aktvendime té Dhomés sé Posacme té Gjykatés
Supreme, né vitin 2023 éshté 5 ndérmarrje, ndérsa i téré procesi deri me 31 dhjetor 2023, éshté
46 ndérmarrje, kérkojmé té sqgarohet procesi i ndérmarrjeve shoqérore té mbyllura me
aktvendime té Dhomés sé Posacme dhe pse duhet té mbyllen ato ndérmarrje?

Mentor Hyseni, tha se né bazé té Ligjit pér Kontrollin e Brendshém té Financave Publike,
parashihet qé 2/3 e Komitetit t& Auditimit me gené anétaré té jashtém profesionisté dhe ne e
kemi njé pérbérje prej 3 anétareve, njéri nga ata éshté gé ka punuar mé herét né KEK dhe éshté
anétar i Komitetit, né pérputhje me bazén ligjore. Sa i pérket zévendésdrejtorit, duhet ta ceki gé
éshté hera e paré gé ne AKP zgjidhet njé zévendésdrejtor me konkurs, ai éshté Burim Leci i cili
né vitin 2015 ma ka shképut kontratén sa isha zyrtar né KEK, kam vendim pér kété dhe procesi
éshté né gjykaté sepse e kam apeluar, dhe aq éshté ndikimi im, sa nuk kam ndikuar asgjé né
pérzgjedhjen e tij né cilésiné e zévendésdrejtorit né AKP.

Pal Lekaj, pyeti se pse ua ka ndérpre kontratén Burim Leci né vitin 2015?

Pér shkak té pérfshirjes edhe té deputeteve té tjeré né debat, kryetari propozoi pauzé prej 5
minutash me arsyetimin e getésimit té debatit.

Mimoza Kusari — Lila, tha se askush nuk ka te drejté té cenojé integritetin e askujt dhe té fyej
anétaret e kolegéve deputet, zoti Lekaj me dy komente sulmoi kolegun deputet z.Driton Hyseni
dhe kryesuesin e bordit t&¢ AKP-sé. Kjo éshté gjuhé joparlamentare dhe nuk lejohet.

Armend Muja, ju thoni se Burim Leci né kohen kur ishit né KEK ua ka shképutur kontratén, do
donim njé sqarim rreth gjithé késaj céshtje.

Mentor Hyseni, tha se pér procesin e shkarkimit tim né vitin 2015, dua té rezervohem sepse
éshté temé personale dhe rasti éshté né gjykaté. Né kohen e shkarkimit uné kam gené drejtor i
Auditimit té Brendshém né KEK kurse ai ka gené kryesues i Komitetit té Auditimit, nuk kam
pasur asnjéheré raporte personale me té. Komisioni pérzgjedhés né AKP e ka propozuar dhe ne si
bord e kemi votuar, éshté proces ligjor té cilin ne nuk mund ta shmangim, nga dy kandidatét,
Burimi Leci ka pasur vlerésim mé té larté dhe e kemi zgjedh. Né lidhje me pyetjen rreth
vlerésimit té aseteve, pér ¢do aset né AKP, ne kemi vlerésim dhe kur e gesim né tender publik,
nése nuk e arrin até vleré té cilén e kemi té pércaktuar, nuk e japim, mirépo, shpronésimi nuk na
pyet, kur Qeveria déshiron té shpronésojé, vendos pér ¢mimin dhe ne nuk kemi doré né até
céshtje. Sa i pérket ofruesve té shérbimeve, ne e kemi pasur njé kontraté me ofruesit e
shérbimeve, e cila ka gené mé e lira né 10 vitet e fundit, ajo kontraté skadon né gershor té kétij
viti, tani propozimi yné ka gene té mbulojmé veté si AKP shérbimet profesionale, dhe né suaza
té Ligjit té prokurimit, e kemi zgjaté afatin e kontratés deri né fund té vitit.



Arben Limani, drejtor menaxhues né APK, tha se né lidhje me N. SH. “Makedonia” dhe N.
SH. “Borba”, njé aset i N. SH. “Borba” éshté né lagjen e njohur si Kurriz, ndérsa pér N. SH.
“Makedonia”, njé aset éshté né lagjen Lakérishté. Ndérsa pér kérkesa kreditoreve nuk kam
informacione té sakta, por mund té kérkoni me shkrim ne ua dérgojmé. Sa i pérket mbylljes se
Ndérmarrjeve Shoqgérore, éshté proces gé historikisht na paraget véshtirési me numrin e mbylljes
sé tyre, kur shiten asetet e réndésishme pérmes privatizimit, mbeten asetet e paréndésishme té
paprivatizuara dhe futet ndérmarrja né likuidim dhe shiten si asete té tjera, pérmes mbikéqyrjes
sé drejtpérdrejté t&é Dhomés sé Posacme té Gjykatés Supreme

Pér shkak té angazhimeve té tjera, kryetari e Iéshoi mbledhjen - nga kétu e tutje kryesimi i
mbledhjes u bé nga znj. Fidan Jilta, zévendéskryetare e dyté e Komisionit,.

Kryesuesja, ia kaloi fjalén deputetit Armend Muja.

Armend Muja, pyeti né lidhje me listén e aseteve té kategorizuara dhe kérkoi té sjellét kjo listé
e detajuar e aseteve té AKP-sé. Megenése kemi njé plan pér mbyllje t¢ AKP-sé, lista totale e
shitjeve t&€ AKP-sé, nga fillimi éshté 904 milioné e 783 mijé euro, nga té cilat té hyra nga shitja e
aseteve 789 milioné, 62 milioné nga giraté, 35 milioné nga interesi i fituar dhe té hyra té tjera 7
milion, kjo éshté né bazé té raportit vjetor, nga kéto, shpenzime jané 738 milioné euro, dhe né
llogari té BQK-sé jané 166 milioné euro, pér té cilat ju thoni se nuk aplikohet interes. Cila éshté
logjika e mbajtjes se mjeteve né llogari t¢ BQK-sé dhe mos té investohen né letra me vleré
geveritare, té cilat me njé afat faturimi mund té shkon né interes tuaj. A keni pasur diskutime pér
kété céshtje?

Mentor Hyseni, tha se megenése AKP-ja e ka hartuar strategjiné pér mbyllje deri né fund té
vitit, dhe shpérndarjet e parapara pér vitin 2023 dhe 2024 jané goxha mé dinamike se sa vitet e
méhershme dhe kemi menduar se ndoshta kjo mund té kété ndonjé vleré deri né fund té vitit, por
ne po ashtu, deri né fund té vitit do t& kemi shumé shpérndarje té mjeteve tek kreditorét.

Armend Muja, pyeti pér vitin 2024 dhe 2025, sa éshté vlera e menduar e shpérndarjes pér
kreditorét dhe sa ka shpérndarje té 20% i punétoreve. Sa i pérket Fondit té transferuar né
buxhetin e Republikés sé Kosovés, ju thoni se deri né vitin 2023, kétij fondi né emér té mjeteve
tepricg, si¢ parasheh ligji i AKP-sé, ia keni dhéne 389 milioné euro.

Mentor Hyseni, tha se mund té béjmé njé analizé té€ shpérndarjes sé keshit dhe me ua ofruar si
l8vizje e sakté e shpérndarjes sé paraparé.

Armend Muja, tha se shuma totale e disbursimit té 20% pér punétoret éshté diku 163 milioné
euro, a mund ta kemi njé raport, sa mjete jané shpérndaré pér ¢do vit veg e veg, nga viti 2008 dhe
sa éshté numri i pérfituesve. Ai theksoi se ne fagen 15 té raportit, theksohet pér sa i pérket
problematikes sé bartjes sé njé prone né emér t&€ Komunés sé Pejés, né listé jané 18 objekte pa
pérfshiré edhe tokat bujgésore qé pritet té barten né Fondin Sovran, Komuna e Pejés nuk éshté
duke e zbatuar vendimin e Gjykatés, pér kété arsye AKP-ja i ka dérguar shkresé Ministrisé sé
Administrimit té Pushtetit Lokal, gjithashtu né listé jané 13 objekte gé jané brenda parkut



kombétar Sharri, ku éshté problemi i késaj ¢éshtje dhe a mund ta kem letrén té cilén ia keni
dérguar ministrisé?

Arben Limani, lidhur me rastin ku komuna e Pejés para disa vitesh, ka kthyer né emér té
komunés disa asete té AKP-sé&, tha se jemi né proceduré gjygésore. Ne e kemi fituar rastin deri
né Gjykatén e Apelit, té cilin aktvendim nuk e ka zbatuar komuna e Pejés.

Armend Muja, pyeti né lidhje me inkasimin nga qgiraja tek Hoteli Grand, ku inkasimi pér vitin
2021 ka gene 486 mijé euro kurse ne vitin 2023 ka gene 766 mijé euro, ¢cka ka ndikuar né rritjen
e vlerés se inkasimit.

Arben Limani, tha pjesérisht ka ndikuar auditimi dhe pjesérisht inkasimi i borxhit té vjetér.

Armend Muja, kérkoi njé tabelé né té cilén do té paraqgiten té gjitha asetet dhe faturimi pér to gé
nga viti 2008. Z. Muja paralajméroi pérfagésuesit e AKP-sé pér informacionet e mundshme té
cilat do té duhet té jené té gatshme pér raportim né Komisionin pér Buxhet, Puné dhe Transfere.

Driton Hyseni, pyeti rreth giradhénies, ku si¢ pohuat zoti kryesues éshté rritur pér 30 %, ndérsa
tek giraja e inkasuar pér ndérmarrjet shogérore né likuidim, nuk e kemi njé rritje té tillé, pse nuk
ka pas njé rritje té tillé edhe né kété rast?

Mentor Hyseni, tha se lista e cila u kérkua nga deputeti paraprak, me té dhénat e té hyrave,
inkasimeve dhe borxheve do té jeté lista qé do té reflektojé drejt né kéto té dhéna gé po kérkoni.
Kjo liste do t’i dérgohet Komisionit.

Driton Hyseni, si ka gené impakti tek operatoret té cilét i shfrytézojné asetet e AKP-sé me gira?
Al pyeti edhe rreth kérkesés se komunave qé disa asete té AKP-sé té kalojné né emér té tyre, pér
interes té pérgjithshém, konkretisht pyeti rreth pronés e cila éshté né hyrje té rrugés pér né lagjen
Veternik né Prishtinég, tek rrethi ku éshté i vendosur flamuri shtetéror dhe e cila proné éshté nén
menaxhim té AKP-sé, a ka dorézuar Komuna e Prishtinés kérkesé qé ta keté né shfrytézim kété
parcelé pér nevoja té saja?

Arben Limani, tha se mbi 99% e operatoreve té cilét shfrytézojné asetet e AKP-sé me gira jané
pajtuar me kété rrije, ka disa ankesa té cilat jané béré né Dhomén e Posacme.

Mentor Hyseni, tha se géllimi yné éshté gé pronat té léshohen me gira dhe té rritet vlera e
pronés. Kemi raste kur Komuna e Prishtinés ka marré proné me qgira pér shfrytézim té caktuar
dhe ka filluar gé tokat té cilat i ka pasur me qgira ka filluar ti shfrytézojé pér veprimtari té tjera té
cilat kane gené jashté objektivave pér té cilat iu jané dhéne me gira, Komuna e Prishtinés éshté
jashtézakonisht joserioze né trajtim té pronave té AKP-sé, dhe nuk ka treguar interes pér
shpronésim té pronave gé mund té jené me interes pér té.

Driton Hyseni, céshtja e listés sé aseteve gé duhet té kalojné né Fondin Sovran, nuk éshté
diskutuar ende gé ka njé liste finale e aseteve gé do té kalojné né Fondin Sovran, né vizionin
tuaj, a do té kemi shpejt njé listé finale té aseteve? Ju pérmendet po ashtu, se afér 3 milion euro u



jané paguar kreditoréve, a mund té kemi informacione pér té gjitha pretendimeve qé kané
kreditorét ndaj aseteve t&€ AKP-sé&?

Mentor Hyseni, tha se pjesa e tokave, qé i ceka rreth 32 mijé hektaré, dikur rreth 45% e tyre,
nése nuk themelohet Fondi Sovran, éshté paraparé té kalohet né Ministriné e Bujgésisé, nése
Qeveria pastaj e vleréson qé duhet té kalohen né Fondin Sovran, mund ta béjé pa problem. Pjesa
e aseteve té tjera jané duke u vlerésuar dhe nuk kemi njé numér final té tyre. Sa i pérket
kérkesave kreditore, maksimumi i kérkesave té aprovuara nga gjykata jané 10%, né nuk jemi té
rrezikuar nga kérkesat kreditore nése pronén shogérore duam ta kalojmé né proné publike. Me
vetém 2.67% té pronés té cilén déshirojmé ta shesim, ne mbulojmé 160% té kérkesave kreditore.

Armend Muja, pyeti rreth pronés “ABC Genci”, a ka kaluar né pronési t¢ Komunés sé
Prishtinés dhe kérkoi dosjen pér kété proces.

Arben Limani, theksoi se ka kaluar né pronési té Komunés sé Prishtinés dhe té gjitha procedurat
gjyqésoré kané pérfunduar pér kété rast.

Armend Muja, pyeti rreth gjetjeve té auditorit, sa i pérket rasteve té 18 punétoreve té cilét nuk
kane gene té evidentuar, a éshté trajtuar ky problem dhe rasti i konfliktit té interesit duhet té
informohen pér kéto shkelje gé té mos tolerohen shkelje té tilla. Po ashtu ai pyeti né lidhje me
padiné e ish Drejtorit Menaxhues z. Ekrem Hajdari.

Arben Limani, tha kemi kérkuar me shkrim té gjitha informatat pér té gjithé punétorét, masat
jané marré ndaj té gjithé atyre gé nuk kané pasur arsyetime, jané shqiptuar vérejtjeje me shkrim.
Né lidhje me padiné e z. Ekrem Hajdari, ende nuk ka njé aktvendim nga gjykata.

Kryesuesja konstatoi shterjen e debatit, tha se presim raportet me rekomandime té Komisionit
pér Buxhet dhe Komisionet pér Financa Publike, mandej e procedojmé né seancé draft rezolutén
si¢ parashihet me ligj dhe rregullore.

6. Té ndryshme

Kryesuesja, njoftoi se né mbledhjen e ardhshme do té shqyrtohet raporti vjetor i ARRU-sé pér
vitin 2023.

Mbledhja pérfundoi né orén 15:00.
E pérgatiti: Stafi mbéshtetés i Komisionit. Ferat Shala,

Kryetar i Komisionit



